
L-Isqof habbar tal-Qawmien ta’ Kristu

Fil-Vangelu li thabbrilna (Mk 3:1-6) smajna li kien il-jum tas-Sibt meta Gesu dahal fis-
Sinagoga u fejjaq ragel li kellu idu niexfa. Dan ifisser li ghal Gest l-jum tas-Sibt kien jum li
fih heles lill-bniedem. Il-messagg li jaslilna permezz tal-fejgan ta’ din il-persuna huwa li
propju fil-jum tas-Sibt, Alla juri lilu nnifsu bhala dak 1i jrodd lura I-hajja u li lil dak li kien
imgenneb jerga’ jpoggih fi¢c-centru. Barra minn hekk, ir-rakkont ta’ San Mark jurina i fil-
jum tas-Sibt sehh miraklu mal-komunita, ghax jekk ir-ragel kien b’idu niexfa, il-komunita
kellha “qalb iebsa” biex tilga’ I-qawwa ta’ Alla li dehret fi Kristu.

Dan huwa Vangelu li jghinna nirriflettu dwar is-sejha u l-missjoni kemm tal-Knisja u kemm
tieghi bhala Isqof taghkom. Ahna msejhin biex kontinwament nghixu bhala “in-nies tas-
Sibt”, li mhuwiex biss il-jum tal-mirakli imma l-jum tal-ikbar miraklu. Fis-sens Bibliku, is-
Sibt ghandu tifsira li tmur ’1 hinn mid-dimensjoni kronologika. Ghal-Lhud il-jum tas-Sibt
huwa sagru ghax ifakkarhom fix-Shabbat, il-jum li fih Alla lesta l-holgien (Gen 2:2).
Ghalhekk il-poplu Lhudi ried li Z-zmien tieghu jkun imgassam b’mod li jkun hemm waqtiet
fejn mhux biss jammira I-gmiel tal-holgien imma wkoll jiehu sehem fil-hidma kreattiva ta’
Alla.

Kif insibu fil-Levitiku, is-Sena Sabbatika sservi biex wara sitt snin li matulhom kien ikun
hemm il-hsad u gbir tal-gheneb, fis-seba’ sena mbaghad il-bniedem kien jistrieh hu u jhalli
kemm il-bhejjem u kemm l-art jistriehu. Biex jaghmlu esperjenza ta’ xi jfisser li Alla huwa
s-Sid taz-zmien u tal-istorja u ghajn ta’ kull gid, il-Lhud kienu jafdaw fil-Providenza divina.
Barra minn hekk, matul is-Sena Sabbatika kienet terga’ tigi stabbilita 1-ordni f’socjeta
mgerfxa. Din is-sena kienet isservi wkoll biex jigi stabbilit certu ekwilibriju fil-hajja u hekk
kienu jigu evitati certi qaghdiet estremi u certi zbilanci fis-socjeta. Fil-fatt il-bniedem kien
ihalli 1-art tistrieh u terga’ tiggenera lilha nfisha, kienet issir il-gustizzja u l-hwejjeg misruqa
jintraddu lura, kien ikun hemm mahfra tad-djun, u fuq kollox l-iskjavi kienu jinghataw il-
helsien. Dan kollu kien jghin biex ikun hemm “holgien” ta’ socjeta gdida!

Huwa evidenti li llum ghandna bzonn nergghu ngieghdu lil Alla fi¢-centru tal-istorja taghna,
li jerga’ jkollna aktar ordni morali fil-hajja personali, familjari u so¢jali, u fuq kollox li jerga’
jkollna aktar armonija bejnietna u bejnna u l-ambjent. Kemm hemm bzonn li I-Knisja bhala
“il-poplu tas-Sibt” toffri s-sehem taghha biex illum ukoll ikun hawn “art gdida u smewwiet
godda”! Nara l-htiega li nergghu nibdew nemmnu fil-Providenza, mhux biss biex nintebhu li,
tajbin kemm huma tajbin il-hiliet umani, gatt ma huma bizzejjed, imma wkoll biex hadd ma
jagta’ galbu minn xejn, ghax Alla li jiehu hsieb l-ghasafar tal-ajru u jlibbes lill-gilji tal-
widien, jiehu hsieb taghna wkoll. Nara wkoll il-htiega li naghtu s-sehem taghna biex fit-
tahwid ta’ madwarna, specjalment fil-hajja tal-familja, fil-qasam tax-xoghol u fil-hajja
socjali, nistinkaw biex il-bniedem jerga’ jwaqqaf l-ordni li jkun iserrah fuq il-gustizzja u 1-
karita. Fuq kollox huwa urgenti li bhala Knisja nwieznu lill-bniedem ta’ Zmienna biex
jaghraf isib rimedju ghal ¢ertu nuqqgas ta’ bilan¢ li qed jirrendi tqila 1-hajja ta’ hafna — bejn
min mejjet fis-sakra u min mejjet ghal gatra, bejn min jiekol b’zewgt ixdug u min hu bla
xoghol, bejn min ircieva livell ta’ edukazzjoni u min baqa’ sajjem, u ohrajn. Il-komunita



Nisranija twettaq dan kollu biex il-holgien jerga’ jilbes il-gmiel originali tieghu; meta 1-
komunita Nisranija taghzel li tibga’ gallarija u ma tintervjenix, din tkun tonqos gravament.

Bil-Passjoni, il-Mewt u 1-Qawmien tieghu, Gest Kristu jaghti tifsira aktar profonda lis-Sibt,
ghaliex ghalkemm il-Gimgha hu kien maqtul, bil-Qawmien tieghu mill-mewt mat-tbexbix
tal-Hadd, Gesu inawgura holgien gdid fejn Hu jixxotta kull demgha li tinzel fuq haddejn il-
bniedem, partikularment il-bniedem dghajjef. F’dan is-sens is-Sibt tal-Lhud isib il-milja
tieghu fil-Hadd Nisrani, il-jum li fih Kristu rebah fuq il-mewt u d-dnub.

Ghalhekk ma hemmx lok ghal dawk I-Insara li ghal xi raguni jew ohra jkollhom galbhom
tgila u jiehdu I-bixra li kellhom id-dixxipli nhar is-Sibt gabel il-Ghid; dawn hasbu li Alla kien
miet, garrbu t-toqol tas-skiet ta’ Alla, tnikktu minhabba li hasbu li Gest hareg tellief. Billi I-
Imghallem ma kienx maghhom, huma hallew il-biza’ jahkimhom, tferrxu, inhbew u
abbandunaw it-toroq tal-bliet u l-irhula taghhom. Xi drabi din hija l-attitudni ta’ diversi
Nsara llum: minhabba certi zviluppi li gqed isehhu fis-soc¢jeta taghna, huma ttentati jahsbu li
Alla gheb u siket, u ghalhekk jaghzlu li jirtiraw mill-kamp pubbliku. Ghal Insara bhal dawn,
il-jum tas-Sibt (il-Hadd) ghadu mhux jum ta’ dawl imma jum ta’ dlam, mhux jum li fih tfegg
il-hajja imma huwa jum b’riha ta’ mewt.

Dan mhux atteggjament ekklezjali — mhix imgiba ta’ poplu li jemmen fis-“Sibt il-gdid” bhala
l-jum li fih sehh il-miraklu tal-Qawmien ta’ Gesll mill-mewt. Ahna rridu nistinkaw biex
ikollna l-attitudni li kellha Marija, Omm Gest u Ommna. Ghalkemm l-ghada tal-mewt ta’
Kristu, mhux biss l-arja imma anki 1-qalb tad-dixxipli kienet tqgila, Marija baqghet wieqfa u
shiha fil-fedelta u tittama fl-assigurazzjoni li kien ta Gesli meta gal li hu ser johrog rebbieh
fuq il-vjolenza, it-tbatija, il-mibeghda u sahansitra fuq il-mewt. Hekk bil-grajja tar-rebha ta’
Kristu fuq il-mewt, dak li 1-Lhud kienu jgarrbu fil-jum tas-Sibt, ahna nghixuh fl-ewwel jum
tal-gimgha, il-Hadd.

Fid-dawl ta’ dan kollu, jidher b’mod ¢ar x’inhi s-sejha u l-missjoni taghna bhala Knisja: li
nghinu lill-bniedem jiskopri din id-dimensjoni Kristologika taz-zmien fid-dawl tal-Misteru
tal-Ghid, biex hekk min hu galbu maqtugha, jimtela bit-tama, noffru futur lil min hu nieges
minn vizjoni. F’socjeta fejn kuljum tixref xi forma ta’ ghawg, huwa dmir taghna li nghixu
din id-dimensjoni Kristjana tal-jum tas-“Sibt il-gdid” biex fis-“sinagoga” taghna jirnexxielna
nfejqu lill-bniedem li ghandu idu niexfa. Min ghandu idu niexfa jfisser li ghandu diffikulta
biex jibni relazzjoni mal-ohrajn; ifisser li fl-egoizmu tieghu ghandu idu maghluga ma’ Alla u
mal-bnedmin.

Imma biex dan il-miraklu jitwettaq ukoll illum, ma rridux naghmlu l-izball li ghamlet is-
sinagoga li fiha dahal Gest, fis-sens li rridu nacc¢ertaw ruhna li m’ahniex ninterpretaw il-
Kelma ta’ Alla b’mod legalistiku u formali — nuru attenzjoni biex ma mmorrux naghtu aktar
importanza lil-ligi milli lill-bniedem. Bhalma fi¢-centru tal-knejjes taghna normalment
insibu 1-Ewkaristija, fi¢c-centru tas-sinagoga kien ikun hemm il-Kotba Mqaddsa. Ghalhekk
meta Gesl jordna lil dak il-bniedem b’idu niexfa (mela bniedem imnigges, vulnerabbli u
emarginat) biex johrog fin-nofs, Gesu kien qed jghidlu biex jiehu post il-Kelma ta’ Alla ghax
issa Alla ried ikellemna permezz tieghu! Dawn huma xi whud mis-sorprizi ta’ Alla!

Ghalhekk hija I-missjoni tal-Isqof li bhala raghaj tal-merhla jistinka biex il-komunita
Nisranija tkun komunita li tghix dan l-ispirtu tax-Sabbath fid-dawl tal-grajja tal-Qawmien ta’
Gestl mill-mewt. Dan huwa I-jum li fih sehh l-ikbar miraklu u ghadhom isehhu l-mirakli.
Itolbu ghall-Isqof biex, kif fil-lejl tal-Ghid huwa l-ewwel habbar tal-Qawmien ta’ Kristu



ghall-Knisja tieghu, hekk huwa jsib il-qawwa li matul iz-Zmien jibga’ jsus mal-komunita
ekklezjali biex, imsahhra u mdakkra mill-Misteru tal-Ghid ta’ Kristu, hija ma tehdiex tkun
komunita li tgqawwi t-tama f’min hu dghajjef u taghti vizjoni u futur lil min ma ghandux.



